
Sopelexu de la candidatura pa les Elleiciones al Parllamentu Européu:

Les elleiciones al Parllamentu Eu-
ropéu prodúcenese nuna situación 
marcada pola fonda cris del siste-

ma económicu capitalista. Los comicios 
del 25 de mayu van tener llugar nun con-
testu de programes de retayos de ser-
vicios públicos y d’abolición de drechos 
sociales que faen que millones de preso-
nes s’enfrenten al desemplegu,la desfiu-
cia, la precariedá, l’emprobecimientu y la 
esclusión social.

La cris económica foi la escusa perfecha 
pa vaciar, ainda más, de llexitimidá de-
mocrático a la Xunión Europea. Al poder 
abusivu qu’exercieron tradicionalmente’l 
Conseyu y la Comisión Europea hai 
d’amesta-y güei el control per parte de 
la Troika de los principales programes 
públicos.

Los gobiernos europeos, que nun dul-
daron en rescatar a los banqueros por 
cuenta del erariu públicu, procedieron 
coles mesmes, n’ares de la llamada polí-
tica d’austeridá, a acelerar les midíes de 
retayu de programes públicos, de privati-
zaciones del sistema sanitariu, d’enseñu, 
de servicios sociales y a la precarización 
de les condiciones llaborales.

Nesti contestu d’aumentu del desem-
plegu, de preslle o de desllocaliza-
ción d’empreses, de llimitación de la 
capacidá productiva de los pueblos, 
d’amenorgamientu de los servicios pú-
blicos, y de normes ca vuelta más res-
trictives pa torgar la llibre espresión del 
maltar de la ciudadanía, les iniciatives 
de corte xenófobu y racista, asina comu 
los postulaos ultra-conservadores es-
párdense pelligrosamente na sociedá y 
entren con fuercia nel escenariu político 
y elleutoral.

La progresible desafeición de la ciuda-
danía escontra un modelu políticu que 
nun afaya espacios de participación so-

cial y ainda menos d’empoderamiento, 
favoreció la penetración de los idega-
les ultra-drechistes  nos programes 
d’estremaos gobiernos y de la mesma 
XE. La política escontra l’asilu políticu y 
frente a la imigración ye un esponente 
d’esta situación y, yá que sal, la meyor 
alliada d’unos partíos qu’aspiren a con-
vertise nos grandes protagonistes de les 
elleiciones europees de mayu.

Nesti contestu de grave involución de-
mocrático les elleiciones europees plan-
tegen numberosos dilemes pa los inde-
pendentistes y soberanistas d’izquierda. 
Les formaciones que participamos de 
la candidatura “Los Pueblos Deciden”, 
atalantamos qu’eses elleiciones son un 
escenariu más de llucha pa combatir los 
planes de la Troika y en xeneral la deriva 
d’una XE que se pliega a los intereses de 
les corporaciones capitalistes mentes 
desfiucia de drechos a la clas trabaya-
dora.

Consideramos que nel contestu 
d’anguañu más que nunca l’impulsu de-
cidíu a la soberanía de los nuesos pue-
blos ye la única manera p’avanzar es-
contra un modelu de sociedá xustu ya 
igualitariu.

La refuga a esti modelu oblígamos a tra-
bayar en favor d’alternatives riales, pa 
construyir una allianza continental que 
nun respuenda al mandatu de los mer-
caos sinón a les necesidaes de les pre-
sones y a la voluntá de los pueblos. De-
fendemos un programa de midíes que, 
no inmediato, atenúe los devastadores 
efeutos de les polítiques d’austeridá 
y dea salida a l’acuciosa situación 
d’emerxencia social. Ello nun tien de 
torgar el plantegar l’alderique social y 
políticu sobro custiones estratéxiques 
comu la propiedá de la Banca y otros 
seutores estratéxicos, güei en manes 
de *trasnacionales. 

No que cinca al Estáu español, ata-
lantamos que’l modelu emanáu de la 
mal llamada Transición entró en cris. 
Dende la llexitimidá hestórica que mos 
da’l tener denunciao dende l’entamu 
un Réxime encimentáu na esmemoria 
hestórica, la preservación de los pri-
vilexos de les élites económiques, la 
persecución de la disidencia política y 
la corrución sistémica, proclamamos 
la nuesa voluntá de faer oyer n’Europa 
la voz de les naciones primíes, asina 
comu de los seutores ca vuelta más 
mayoritarios de la ciudadanía que güei 
lluchen al traviés de movimientos sin-
dicales y sociales en favor de los dre-
chos más ellementales ente los que 
cabe siñalar el drechu al trabayu dignu 
nel mesmu país, a la vivienda, a la sa-
nidá o a la educación.

Somos fuercies soberanistes o inde-
pendentistes d’izquierda y dende la de-
fensa clara del drechu a l’autodetermín 
de los pueblos y el nuesu compromisu 
cola superanza del modelo sociu-eco-
nómicu que rixe na Xunión Europea ba-
samos la nuesa allianza nos compro-
misos que vienen darréu:

−	Dicimos sí la Xusticia Social: 
L’españíu de la burbuya de la es-
peculación financiera foi respon-
díu pola XE, la Troika y los go-
biernos europeos con polítiques 
de rescate de los bancos y de 
lliquidación del llamáu “estáu de 
bientar”. Proclamamos el nuesu 
determín de combatir un mode-
lu que ye sinónimu de precarie-
dá llaboral y retayu xeneralizáu 
de drechos sociales que castiga 
a les clases trabayadores y a los 
seutores más vulnerables de la 
sociedá. Les formaciones que 
sofitamos esti sopelexu com-
prometemosmos a da-y puxu a 
l’aición política y la movilización 
popular pa frenar tales propósi-
tos. Desiximos de manera espre-
sa l’auditoría de la delda, tantu 
público comu privao, y propone-
mos l’impagu de la delda illexí-
timo. D’igual miente defendemos 
la istauración d’una renta básica 
europea.

-	Dicimos non a la Europa del ca-
pital. Abogamos por un procesu 
destituyente de l’actual XE comu 
pasu imprescindible escontra 
l’apertura d’un procesu costitu-
yente de la Europa de la ciuda-
danía y los pueblos. Defendemos 
el drechu de les nueses naciones 
a algamar la plena soberanía pa, 
ente otres coses, poder decidir 
sobro’l so apautamientu o non 
nel futuru a la Xunión Europea o 
a la Xunión Monetaria. Tamos es-
contra  la OTAN comu espresión 
militar del imperialismu y escon-
tra l’Euroexércitu. Tamos pola 
defensa del territoriu, escontra 
la especulación y el deterioru del 
mediu ambiente, que son causa de 
miseria pa millones de presones. 
Abogamos pola soberanía alimen-
taria y la preeminencia del bien 
colleutivu frente al interés priváu. 
Defendemos la garantía efeutiva 
del drechu a la salú, a la educa-
ción, a l’asistencia social, a la cul-
tura y a la vivienda pal conxuntu 
de presones d’Europa.

-	Dicimos sí a los procesos so-
beranistes y/o independentistes 
n’Europa y el mundiu. Sofitamos 
los procesos independentistes 
que se dan a nivel européu – re-
ferendums n’Escocia y Catalunya- 
y coles mesmes espresamos la 
nuesa solidaridá colos procesos 
emancipatorios en Llatinoaméri-
ca, sigún la heroica llucha de los 
pueblos palestín y saharagüi, o 
los procesos pa la solución nego-
ciada de los conflictos en Kurdis-
tán o Colombia. Dende una clara 
vocación internacionalista, sofita-
mos les lluches de tolos pueblos 
del mundiu pola so llibertá y la so 
dignidá. Nesti sen, “Los Pueblos 
Deciden” espresa’l so compromisu 
inequívocu con un modelu de so-
ciedá que dea puxu a  la cultura de 
la paz, la coperación y la solidari-
dá internacionalista.

-	Dicimos non a la uniformización 
cultural y llingüística provocada 
pola globalización neolliberal y 

afalada poles polítiques centralis-
tes de los estaos. Vamos defender 
un marcu que garantice l’efeutivu 
exerciciu de los drechos llingüís-
ticos y la diversidá cultural de los 
pueblos. D’igual manera defende-
mos la soberanía de los pueblos 
na información y la comunica-
ción.

- Dicimos sí a les llibertaes demo-
crátiques plenes. L’Estáu español 
conságrase, al calor de la cris, a 
una política recentralizadora y 
d’uniformización, al empar que 
promueve midíes destinaes a llin-
dar les llibertaes públiques y los 
drechos civiles. La treme xurídi-
co-política aniciada na Transición 
convirtió al Estáu nuna cárcele de 
pueblos. Comprometémosmos a 
amestar fuercies pa dar puxu a un 
escenariu de llibertaes democrá-
tiques plenes.

- Dicimos non a la discrimina-
ción de xéneru. Pero non comu 
un meru enunciáu formal, sinón 
comu una desixencia normativa, 
xurídica y práutica que garantice 
la igualdá rial y la fin de toa dis-

criminación. Lo que desixe midíes 
integrales pa decostruyir una 
rialidá marcada pol patriarcáu, 
atayar la violencia sesista, y en 
particular pa garantizar el dre-
chu rial a decidir de les muyeres 
sobro’l so cuerpu, la so sesuali-
dá y la so capacidá reproductiva. 
Denunciamos espresamente la 
llexislación pa restrinxir el dre-
chu del albuertu adoptada nel Es-
táu español.

-	Dicimos sí a la igualdá que 
combata toa triba de discrimi-
nación per razón d’orixe, raza, 
relixón, idioloxía, orientación se-
sual, pertenencia cultural, capa-
cidaes distintes, ...

-	Dicimos non al facismu y al ra-
cismu. Vamos lluchar escontra 
les polítiques imigratories cri-
minales que provocaron miles 
de muertes nes fronteres de la 
Europa-fortaleza y que dan puxu 
al racismu. Asina mesmo, vamos 
trabayar pa esmazcarar a la ul-
tra-drecha, comu ferramienta del 
sistema y les sos élites pa perpe-
tuar les desigualdaes.


